
KUALA LAMPUR – RISEAP ( Regional Islamic Da’wah Council of Southeast Asia and the Pacific ) hu rame-ramiuk majlis “Muslimah Antarabangsa” (International Muslimah Course for 2nd level), kung chap padom mung harai 22th bilan 11 tahun 2010 tal harai 17th bilan 12 tahun 2010 dhok di International Islamic University of Malaysia (IIUM) dhok di Gombak, KUALA LAMPUR. RISEAP hu da’a muslimah samnuan 8 rang mai mung nagar chhong2 di gawk yawka mung nagar Japan, Taiwan, Fiji, Papua New Guinia, Philipine, Thailand, Vietnam dan Cambodia. Muslimah thong 8 urang ni jauh hu RISEAP ruah miwk dalam antara muslimah klawk kung radap hu tamu ruam majlish ni tang mung viak di 1 bloh di tahun 2006,2007,2008 dan 2010. Dalam masa hablan RISEAP hu patal program panasihat hukum Islam lo2 mauduk yawka Tafsir Al Qur’an, Hadith, Sirah, Ibadah, Akhlaq dalam Islam, Hukum Tajweed, Hajj, Umrah dan mauduk krai2 naw gaik. 
Ustaz Nik Syahriman jia harang toun dalam antara ustaz thong abih dan wa’kil brai rang ngak bruk dalam RISEAP hu mayai ikhan Bangsacham Radio laik berhajat kung RISEAP hu pamada majlis ni untuk patoa ilmu ugama Islam dan panasiahat tal muslimah brai jiang jia gumru siam dalam bruk ngak amal ibadat sabik hong ba muik ilmu naw phsop phsai tal adai sa’ai dhok di puk palai nagar bak rup weuk untuk dhong da’wah pabah rak ugama Islam. Mayai jia ruam berhajat kong muhem nan nanyeh (Training The Trainer).
Fareen, harang muslimah mai mung nagar Fiji kung radap hu tamur  ruam viak di 1 di tahun 2007 hu mayai pahen mung ia hatai bak rup brai thaw laik, ni jia hasa majlis kung sapahot2 siam dan patal faidah kung muhim tal rup git dan qa yawka hatian muslimah kung hu mai baik dalam majlis ni samu mada ilmu ugama untuk muik nao amal ngak ibadat naw pak Allah (s.w.t.) brai chauk hong Quran dan Hadith. Labiah naw gaik, panasihat brai hu adap akhlaq siam dan jiang jia da’ie untuk dhong da’wah ugama Islam. Fareen hu mayai laik dalam ngan git ganti brai muslimah thong abih lakaw shukur oun tabuon naw pak RISEAP kung hu muik hatai tangauk iuk galang dan patal ilmu kung hu manaf’at tal pahong git. Pahong git akan hi ba muik ilmu thong abih  naw padegh brai hu samparna dan dgong papha naw barai hatian islam dalam puk palai nagar tui nauk2. 
Lakaw pachabiah gai laik Majlis Muslimah Antarabangsa hu patamat dhok di harai 17th balan 12 tahun 2010 kung mada program hafiz Qur’an mung muslimah thong 8 urang sabik hong mada jamuwan toam guwk hong rang ngak bruk RISEAP thong abih gawk.

